
Pou Piblikasyon Imedya: 14/09/2025 GOUVENE KATHY HOCHUL

NAN KA KE OU TE RATE LI: ATIK OPINYON GOUVENE HOCHUL NAN EMPIRE
REPORT: VYOLANS POLITIK PA GEN PLAS LI NAN DEMOKRASI NOU AN — E SE
RESPONSABLITE NOU POU NOU SISPANN LI.

Jodi a, Empire Report pibliye yon atik opinyon Gouvené Kathy Hochul sou
ogmantasyon menasan vyolans politik nan Amerik la — ak responsablite nou tout
genyen pou nou sispann li. Ou kapab we teks atik opinyon an sou enténét epi li
disponib anba a:

Yon tantativ asasina sou Prezidan Trump.

Asasina Prezidant Chanm Reprezantan Minnesota Melissa Hortman, ak fiziyad Senaté
Eta a John Hoffman te viktim.

Yon konplo pou kidnape Gouvéné Gretchen Whitmer ak yon ensandi kriminél lakay
Gouvéne Josh Shapiro.

Atak vyolan sou Kapitol nou an nan dat 6 janvye a.
Epi kounye a, asasina Charlie Kirk la.

Sa yo se pa ensidan izole. Yo fé pati yon modél vyolans politik ki twoublan e ki kouran
de jou an jou. Epi si nou pa pran mezi kont sa, li p ap sispann la.

Pandan denye jou yo, nou te we, avek rezon, dirijan nan tou de bo liy politik yo kondane
aveék fos vyolans terib ki te fét nan Utah mékredi a. Men, nou te tande tou vwa k ap
deklare lagé a konpatriyot Ameriken yo, epi k ap chofe flanm kolé, san dout sa te
kontribye nan ogmantasyon menas atak atraveé peyi a nan Inivésite ki Nwa Istorikman
ak biwo politik yo.

Nou tout antanke Ameriken, men sitou moun ki nan pos direksyon yo, dwe aksepte lefét
ke nou te pémét nou rive nan yon pwen kote yon kantite moun k ap grandi kwé
itilizasyon vyolans kont moun nou pa dakd avék yo akseptab.

Nan yon epok diskou viral ak anplifikasyon algoritmik defini, fwontyé ant lapawol ak
vyolans vin pi flou. Algorit rezo sosyal yo rekonpanse kontni pwovokate, ki chaje

emosyon. E kdm konsekans, yo pataje, renmen, epi rekomande diskou ekstremis yo —
pa paske yo veridik, men paske yo sisite angajman.

Epi men nou — nan yon bouk retwo-aksyon, kote langaj ekstrém ap pwopaje, souvan
san kontwol, epi finalman yon moun peze gachét la.

Sa ki fé sitou modél sa a danjere, se posiblite pou refize responsabilite li ofri. Paske nou
souvan dekri moun ki komét zak abominab sa yo kom "lou solité," moun diskou yo
radikalize oswa pouse yo a vyolans ka pretann yo pa responsab aksyon yo pa t ddone
direkteman. Fason sa a pwoteje radikalizaté yo kont responsablite yo, menm |& vyolans
langaj yo te deklannche vin pi kouran.

Gen moun ki pral di sa a se yon atak kont libéte lapawol. Mwen twouve se yon bagay
san sans. Premye amannman an pwoteje sitwayen yo kont sansi gouvenman an, men li
pa pwoteje sila yo pami nou ki gen je sou yo kont responsablite yo. Libéte ekspresyon
pa dwe sevi kom pretéks pou ankouraje rayisman oswa vyolans.

Nou dwe depase lide fiktif ki di lapawol egziste nan yon vid. Lé vwa enfliyan yo prezante
adveése yo kdm moun ki enferye, yo kreye kondisyon pou jistifye vyolans.
Sepandan, nan nivo sa a, idantifye modél la pa sifi.

Premyéman, dirijan yo dwe angaje yo pou modere diskou yo, epi Ameriken odiné yo
dwe rann nou tout responsab. Si nou pa fé sa, sa ka gen konsekans nan bilten vot yo
ak devan opinyon piblik la.

Dezyémman, nou dwe pran mezi konkré pou ede moun ki ka sou chemen vyolans yo,
pou yo fé demi tou epi pran direksyon opoze a.

Pandan premye ane mwen nan pouvwa a, vil Buffalo kote m te fét la te soufri asasina
pou rezon rasyal 10 Nouyoke Nwa yo te vize senpleman poutét koule po yo. Apre
trajedi sa a, mwen te konnen sél fason nou te ka sispann lateré sa yo, se nan diminye
risk pou yon moun vyolan ki enstab ta posede yon zam Ié nou ranfose lwa sou drapo
wouj nou yo, asire nou fos de 16d yo gen zouti ki nesesé pou kontwole menas sou
enténét, epi adopte yon modél prevansyon ki apiye sou entévansyon miltidisipliné
global pou sispann vyolans.

Nan Nouyok, yo reprezante apwoch sa a Ié nou kreye ekip lokal Evalyasyon ak Jesyon
Menas (Threat Assessment and Management, TAM). Ekip sa yo ka gen ladan fos de
I6d, pwofesyonél sante mantal, responsab lekol yo, gwo anplwaye yo, reprezantan
sévis sekirite piblik la, ak sisttm swen sante yo. Ansanm, y ap rasanble pyés jwet kastet
la pou idantifye konpdtman ki ka mennen nan vyolans.

Kounye a, 52 konte plis Vil Nouyok deplwaye ekip TAM, epi yo te entéveni ansanm nan
plis pase 2,000 ka. Lé nou konsidere raj ak mechanste k ap anvayi enténet la e ki sou
lézond, objektif nou se anpeche vyolans anvan li rive fét — reyaji apre zak la pa sifi.

Semen sa a, mwen te ale nan yon lye sakre pou onore moun ki te pedi lavi yo 24 ane
de sa nan 11 septanm. Mwen te reflechi sou sa ki te pase 12 septanm 2001 an, & —
fas a yon lateré ou pa ka dekri — pi gwo fds nasyon nou an se te inite li.

Mwen ankouraje Nouyoké yo ak Ameriken yo pou yo retounen gen menm sans inite sa
a. Vyolans politik pa gen plas li nan Amerik. Yon demokrasi pwospere atravé deba, se
pa nan fé san koule.

Menm si pafwa, nasyon nou an ka santi | brize, mwen toujou kwé nan fon k& m lyen ki
ini nou yo pi fo pase fos k ap chéche divize nou yo. Pifd nan nou, kélkeswa pozisyon
politik nou, nou gen menm rév: yon kote ki an sekirite pou pitit nou yo, travay nou, pou
nou amize nou, epi pou nou viv ak yon bi ak diyite. Se Amerik sa a mwen pote nan ke
m, epi mwen kwe li ta dwe egziste nan ke tout moun.

Donk, nan moman sa a, ann reyini ansanm epi pran desizyon pou nou foje yon mond ki
pi an sekirite, ki pi toleran, pa sélman pou jodi a, pou pitit nou yo ak pitit pitit nou yo.
Nou gen travay pou nou f&, men kdm toujou, Nouyoké yo ak Ameriken yo pare pou leve
defi a.

